
АННОТАЦИЯ   

Изменения в сердечно-сосудистой системе у пациентов с ревматоидным артритом являются признаками воспалительного процесса во 
внесуставных органах при заболевании. Однако изменения в негосударственных органах и системах при ревматоидном артрите, которые 
связаны с сильными болями в суставах, часто недооцениваются или вообще игнорируются. На ЭКГ выявляется дистрофия миокарда, а в 
некоторых случаях ревматоидный миокардит, ревматоидный амилоидоз или ревматоидная ишемическая болезнь сердца у 60-65% 
пациентов с ревматоидным артритом. 140 пациентам с ревматоидным артритом были проведены эхокардиография и ежедневное 
длительное мониторирование ЭКГ. Из них у 60 (42,85%) пациентов были выявлены нарушения ритма по данным ЭКГ, а у 86 (61,42%) 
пациентов - по результатам суточного мониторирования ЭКГ по Холтеру. Было показано, что 24-часовое мониторирование ЭКГ с 
использованием Холтеровской ЭКГ дает несколько иные и более точные результаты, чем при обычной ЭКГ. 
Ключевые слова: ревматоидный артрит, ЭКГ, холтеровская ЭКГ, ишемическая болезнь сердца, аритмия. 
  

                                                                         Akhmedov Ibrat Amrillaevich 
 PhD, assistant at the Department of Internal Medicine 

 No. 1  Samarkand State Medical University 
Samarkand, Uzbekistan 

Kim Olga Anatolyevna 
PhD, assistant of the Department of Medical Rehabilitation, 

 Sports Medicine and Folk Medicine of the  
Samarkand State Medical University 

Samarkand, Uzbekistan 
Eshmuratov  Sardor Eldor o‘g‘li 

Assistant at the Department of Internal Medicine  
No. 1  Samarkand State Medical University 

Samarkand, Uzbekistan 
 

HEART RHYTHM DISORDERS IN PATIENTS WITH RHEUMATOID ARTHRITIS 
 

 ANNOTATION  
Changes in the cardiovascular system in patients with RA are signs of an inflammatory process in the extra-articular organs of the disease. However, 
changes in RA in extra-articular organs and systems are often underestimated or completely ignored against the background of severe joint pain. In 
60-65% of patients with RA, ECG reveals myocardial dystrophy, and in some cases - rheumatoid myocarditis, rheumatoid amyloidosis or 
rheumatoid coronary heart disease. Echocardiography and 24-hour Holter ECG monitoring were performed in 140 patients with RA. Of these, 60 
(42.85%) patients were diagnosed with heart rhythm disturbances according to ECG data, and in 86 (61.42%) patients - according to the results of 
24-hour Holter ECG monitoring. 24-hour Holter ECG monitoring has been shown to produce slightly different and more accurate results than 
conventional ECG results. 
Key words: rheumatoid arthritis, ECG, Holter ECG, coronary heart disease, arrhythmia. 

REMATOID ARTRIT KASALLIGI BO‘LGAN BEMORLARDA YURAK RITMINING BUZILISHI 
 

  ANNOTATSIYA 
РА касаллиги билан касалланган беморларда юрак қон-томир тизимидаги ўзгаришлар касалликнингт бўғимдан ташқари аъзолардаги 
яллиғланиш белгилари ҳисобланади.  Бироқ, РА  бўғимдан ташқари аъзо ва тизимларда кечадиган ўзгаишлар барчаси бўғимларда кучли 
оғриқ бўлганлиги сабабли иккиламчи даражада баҳоланади ёки умуман эътиборсиз қолдирилади.  РА билан касалланган беморларнинг 
60-65% ЭКГда  миёкард дистрофияси, айрим ҳоллардагина ревматоид миокардит, ревматоид амилоидоз ёки ревматоид коронарит 
аниқланади. РА  билан  140  нафар беморларда экокардиёграфия ва 24 соатлик Холтер ЭКГ мониторинги ўтказилди. Шундан  60 нафар 
(42,85%) беморда  юрак аритмиялари ЭКГ орқали аниқланган бўлса,  24 соатлик Холтер ЭКГ мониторинги таҳлили натижаси бўйича  86 
нафар (61,42%) беморда юрак аритмиялари борлиги аниқланди. Холтер ЭКГсида  24 соатлик ЭКГ мониторинги ўтказилганда оддий ЭКГ 
натижаларидан бироз фарқли ва янада аниқроқ натижа бериши исботланди. 
Kalit so’zi: Revmatoid artrit, ЭКГ, Xolter EKG, yurak ishemik касаллиги, аритмия 
  

Dolzarbligi.  
Revmatoid artrit (RA) bo‘g‘imlarning eng keng tarqalgan 

yallig‘lanish kasalligi bo‘lib, ichki organlarning tizimli immun- 
yallig‘lanish zararlanishlari bilan birgalikda eroziv simmetrik poliartrit 
bilan tavsiflanadi. JSST ma’lumotlariga ko‘ra populyatsiyada RA 
tarqalishi 0,5% dan 1% gacha, yaqin qarindoshlarda esa 3-5% ga yetadi 
RA revmatik kasalliklar umumiy sonining 10% ni tashkil qiladi va yangi 
holatlarning yillik chastotasi taxminan 0,02% ni tashkil qiladi [1, 2, 3, 
4]. 

RA kasalligi bilan kasallangan bemorlarda yurak qon-tomir 
tizimidagi o‘zgarishlar kasallikning bo‘g‘imdan tashqari a’zolardagi 
yallig‘lanish belgilari hisoblanadi.  Biroq, RA  bo‘g‘imdan tashqari a’zo 
va tizimlarda kechadigan o‘zgaishlar barchasi bo‘g‘imlarda kuchli 
og‘riq bo‘lganligi sababli ikkilamchi darajada baholanadi yoki umuman 
e’tiborsiz qoldiriladi [4, 5, 6, 7]. So‘ngi yillardagi  tadqiqodlarda RA 
kasalligi bilan kasallangan bemorlar orasida aterosklerozning keng 
tarqalganligiga katta e’tibor berilmoqda, bu tomirlar ichida ham 
surunkali autoimmun yallig‘lanish jarayon bilan bog‘liq bo‘lib, 
endotelial disfunksiyaga olib keladi. Bir qator mualliflar RA kasalligida 
aterosklerozning rivojanishini bemorlarda yurak ishemik kasalliklarini 
(YUIK) erta rivojlanishi uchun xavf omili qatorida ta’kidlaydilar [8, 9, 
10]. 

RA kasalligida yurak qon-tomir tizimi zararlanishining klinik 
belgilari ko‘pincha bo‘g‘imlardagi kuchli og‘riq, harakatda bo‘g‘imlar 
funksiyasi buzilishlari natijasida kelib chiqadigan hansirash va tez 
charchash belgilari bilan birgalikda qo‘shilib keladi, shuning uchun 
bemorlar asosan bo‘g‘imlar zaralanishini ifodalovchi klinik belgilarga 
e’tibor qaratishadi va shifokor qabulida ham asosiy shikoyatlarini 
bo‘g‘imlaridagi o‘zrarishlar bilan bog‘laydi[11, 12, 13]. 

RA bilan kasallangan bemorlarning 60-65% EKGda  miyokard 
distrofiyasi, ayrim hollardagina revmatoid miokardit, revmatoid 
amiloidoz yoki revmatoid koronarit aniqlanadi [14, 15, 16, 17].   

Tadqiqod maqsadi. RA bilan kasallangan bemorlarda 
bo‘g‘imlardan tashqari zararlanishlarda yurak qon-tomir tizimidagi 
buzulishlardan yurak aritmiyalarini erta bosqichlarda aniqlash.  

Tadqiqot materiali va usullari.  SamDTU 1 –son ko‘p tarmoqli 
klinikasining revmatologiya bo‘limida Amerika Revmatologlar kolleji 
hamda Yevropa revmatizmga qarshi kurashish ligasi (ACR / EULAR) 
revmatoid artrit tasnif me’zonlariga muvofiq tashhis asosida RA  bilan  
140  nafar bemor (82% ayollar, 18% erkaklar) tekshirildi. Bemorlarning 
yoshi o‘rtacha 45,8 ± 1,2 yil. Tadqiqotga olingan bemorlarda kasallik 1 
yildan 30 yilgacha davomiylikda bo‘lib, o‘rtacha davomiyligi esa 
9.3±6,2 yilni tashkil qildi.   

Umumiy klinik tekshiruvda bemorlarning shikoyati, xayot va 
kasallik anamnezi, obyektiv bemorlarning umumiy ahvoli, 
bo‘g‘imlardagi shish, og‘riq, mahalliy giperimiya, bo‘g‘im oldi 
yumshoq to‘qimalarning holati va ertalabki bo‘g‘im qotishlarining 
davomiyligi baholandi. Barcha bemorlar standartga mos ravishda 
klinik, laborator, instrumental, immunologik tekshiruvlardan o‘tkazildi. 
Bundan tashqari, barcha bemorlarda ekokardiyografiya va 24 soatlik 
Xolter EKG monitoringi o‘tkazildi. 

Olingan natijalar. Tinch holatda o‘tkazilgan EKG xulosalari 
taxlillarida RA bilan kasallangan bemorlarda yurak ritmi buzilishining 
yurak avtomatizmini buzilishi tufayli yuzaga kelgan aritmiyalar 24 
nafar (17,14%) bemorda, shundan sinus taxikardiyasi 11 nafar (7,85%) 
bemorda, sinus bradikardiyasi 6 nafar (4,28%) bemorda, sinus 
aritmiyasi 7 nafar (5%) bemorda aniqlandi. Impuls o‘tkazuvchanlik 
buzulishi tufayli yuzaga kelgan aritmiyalar ya’ni blokadalar 28 nafar 
(20%) bemorda shundan sinoatriyal blokada  1 nafar (0,71%) bemorda, 
bo‘lmacha  ichi blokadalari 3 nafar (2,14%) bemorda, atrioventrikulyar 
tugun blokadalari 7 nafar (5%) bemorda va qorincha ichi blokadalari  17 
nafar (12,14%) bemorda kuzatildi. Qo‘zg‘aluvchanlikning buzulishi 
tufayli yuzaga kelgan aritmiyalardan bo‘lmachalar ekstrosistoliyasi 
aniqlanmadi,  qorinchalar ekstrosistoliyasi 8 nafar (5,71%) bemorda 
aniqlangan bo‘lsa, EKG tahlili natijasi bo‘yicha paroksismal 
taxikardiyalar, titroq aritmiya va hilpillovchi aritmiya aniqlanmadi.  

24 soatlik Xolter  EKG monitoringi xulosalarida bemorlarda yurak 
avtomatizmini buzilishi tufayli yuzaga kelgan aritmiyalar 31 nafar 
(22,14%) bemorda, shundan sinus taxikardiyasi 16 nafar (11,42%) 
bemorda, sinus bradikardiyasi 6 nafar (4,28%) bemorda, sinus 
aritmiyasi 9 nafar (6,42%) bemorda aniqlandi. Impuls o‘tkazuvchanlik 
buzulishi tufayli yuzaga kelgan aritmiyalar yani blokadalar 28 nafar 
(20%) bemorda shundan sinoatriyal blokada  1 nafar (0,71%) bemorda, 
bo‘lmacha  ichi blokadalari 3 nafar (2,14%) bemorda, atrioventrikulyar 
tugun blokadalari 7 nafar (5%) bemorda va qorincha ichi blokadalari 17 
nafar (12,14%) bemorda kuzatildi. Qo‘zg‘aluvchanlikning buzulishi 
tufayli yuzaga kelgan aritmiyalar 27 nafar (19,28%) shundan 
bo‘lmachalar ekstrosistoliyasi 5 nafar (3,57%),  qorinchalar 
ekstrosistoliyasi 21 nafar (15%) bemorda aniqlangan bo‘lsa, 
paroksismal taxikardiyalar 1 nafar (0,71%), titroq aritmiya va 
hilpillovchi aritmiya aniqlanmadi.  

Muhokama.  Xolter EKGsida  24 soatlik EKG monitoringi 
o‘tkazilganda oddiy EKG natijalaridan biroz farqli va yanada aniqroq 
natijalar aniqlandi. RA bilan kasallangan bemorlarda yurak ritmi 
buzilishishlaridan yurak avtomatizmini buzilishi tufayli yuzaga kelgan 
aritmiyalar  EKGda 24 nafar (17,14%) bemorda aniqlangan bulsa, 

Xolter  EKG monitoringi xulosalarida bu turdagi aritmiyalar kuzatilgan 
bemorlar 31 nafar (22,14%) ni tashkil etdi.  Yurak ritmini blokadalar 
shaklidagi buzulishlari orasija EKG va  24 soatlik Xolter  EKG 
monitoringida xech qanday farq aniqlanmadi, ya’ni ikkala tekrishda 
ham  blokadalar 28 nafar (20%) bemorda aniqlandi, shundan qorincha 
ichi blokadalari  17 nafar (12,14%) bemorda kuzatildi. 
Qo‘zg‘aluvchanlikning buzulishi tufayli yuzaga kelgan aritmiyalardan 
bo‘lmachalar ekstrosistoliyasi EKG orqali tekshiruvda aniqlanmagan 
bo‘lsada, 24 soatlik Xolter EKG monitoringi 5 nafar (3,57%) bemorda 
bo‘lmachalar ekstrosistoliyasini aniqladi. Qorinchalar ekstrosistoliyasi 
EKG buyicha 8 nafar (5,71%) bemorda aniqlangan bo‘lsa, 24 soatlik 
Xolter EKG monitoringi tahlili natijasi bo‘yicha qorinchalar 
ekstrosistoliyasi 21 nafar (15%) bemorda aniqlandi. EKG tekshiruvida  
paroksismal taxikardiyalar, titroq aritmiya va hilpillovchi aritmiya 

aniqlanmadi. Biroq, 24 soatlik Xolter  EKG monitoringi xulosalari 
tahlilida 1 nafar (0,71%) bemorda paroksismal taxikardiya borligi 
aniqlandi.  

Xulosa. Shunday qilib, RA bilan og‘rigan bemorlarning 60 nafar 
(42,85%) bemorda  yurak aritmiyalari EKG orqali aniqlangan bo‘lsa,  
24 soatlik Xolter EKG monitoringi tahlili natijasi bo‘yicha  86 nafar 
(61,42%) bemorda yurak aritmiyalari borligi aniqlandi. Xolter EKGsida  
24 soatlik EKG monitoringi o‘tkazilganda oddiy EKG natijalaridan 
biroz farqli va yanada aniqroq natija berishi isbotlandi. RA bilan 
kasallangan bemorlarda yurak qon-tomir tizimidan shikoyatlari 
bo‘lmasada 61% bemorlarda  EKG va 24 soatlik Xolter EKG 
monitoringi natijalarida yurakning turlicha ko‘rinishdagi aritmiyalari 
borligi namoyon bo‘ldi.

